
Mieʹrräiggsaž 
 

Päʹlǩǩ:  2488,99 
 

Tuâjj älgg: Suåppmõõžž mieʹldd 
 

           
Tuâjj âânn seʹst 
 
Päärnai håiddam- da peâmmamtuâjaid 
 
Ooccâp oʹđđest ääiʹjest 10.3-30.5.2025 čiâss 15.00 mõõneeʹst mieʹrräiggsaž päärnaihoiʹddjeei Âʹvvel 
nuõrttsääʹm ǩiõllpeässa äigga 17.3-30.6.2025. Tuâj vueiʹtet tiuddeed vueiʹtlva sõrgg da kõõsk ooccâmääiʹj, ǥu 
tuõjju vuäǯǯat ââʹntem-määin tiuddeei/tuõjju suåppi oummu. Tuâjast õõlǥtet nuõrttsääʹmǩiõl tääid, koon feʹrttai 
čuäʹjted juʹna mättjemtuõđštõõzzin leʹbe jeeʹres ååsklaž čiõlǥtõõzzin. Ouddpeâmm päärnaihoiʹddjeei âânn huõl 
päärnai obbvälddsaž puârastvââjjmõõžžâst, peâmmast da ouddnummšest õhttsažtuâjast ǩiõllpieʹzz tuâjjlai da 
piârrjivuiʹm. Ââʹnnep äärvast päärnaihoiʹddjeei, ǩeäʹst liâ pueʹr joukktuâjj- da vuârrvaaiktemtääid di vueiʹtlva 
ääiʹjbuž sueʹrj tuâjjǩiõččlâsttmõš. 
 
Ââʹntemõõlǥtõssân ouddpeâmm päärnaihoiʹddjeei tuõjju lij ouddpeâmmlääʹjj (540/2018) 28 § meâldlaž 
ââʹntemvuõtt; tuõjju suåppi peâmm- da vuäʹpstemsueʹrj vuâđđtuʹtǩǩõs, sosiaal- da tiõrvâsvuõttsueʹrj 
vuâđđtuʹtǩǩõs leʹbe jeeʹres vaʹstteei suåppi tuʹtǩǩõs. Tuâjjäiʹǧǧ lij kõskkmeäʹrin 38 č 15 min/ntl. Tuâj meâldlaž 
päʹlǩǩ lij 2488,99 euʹrred. Lââʹssen tuâjast määuʹset vueiʹtlva ǩiõččlâʹsttemlââʹzz di jeeʹres lââʹzz (ouddm. ǩiõll-
lââʹss) da Kvtes meâldlaž ouddõõzz. Tuâjj älgg suåppmõõžž mieʹldd. 
 
Ooccmõõžž tuõjju tååimtet www.kuntarekry.fi -seiddõõzz pääiʹǩ. Jõs liâđǥlaž ooccmõõžž ij leäkku tuʹst 
vueiʹtlvaž tuejjeed, tååimtet ooccmõš mieʹrräigga mõõʹneest addrõõzzin: Inarin kunta, varhaiskasvatus, 
Piiskuntie 2, 99800 Ivalo. 
 
Ââʹntemvuõđ čuäʹjteei tuõđštõõzz di CV leʹbe tuâjjpäiʹǩǩloǥstõk da jeeʹres tuõđštõõzz tååimtet raaukeen. 
Mieʹrräiggsaž tuõjju vaalšum tuâjjlast feʹrttai tååimtet vueiʹnnemnalla reäkkõsrekisterlääʹjj 6 § 2 momeeʹntest 
õõlǥtum reäkkõsrekistervälddõk. Tuâjast jääʹǩǩtet jäänmõsân 1-2 mp ǩiččlõddâmääiʹj. Aanar kåʹdd lij 
tääbbkââʹstʼteʹmes tuâjjõutstõs. 
 
 
Organisaatio kovvõs 

 
Aanar lij Lääʹddjânnam šuurmõs kåʹdd. Tõn reeʹǧǧesvuõtt lij jiijjâsnallšem mooččâs luâtt, koʹst tuõʹđi vuäitt leeʹd 
samai kuärǥaž. Aanar vueiʹnelm da äʹrbbäitt lij jiijjâsnallšem da šââddteʹmes da poʹttsâs Aanarjäuʹrr, kååʹtt lij 
Lääʹddjânnam kuälmten šuurmõs jäuʹrr. Luâttäärvai da puuʹttesvuõđ pirrses šõddi lappinallšem jieʹllemnääʹll lij 
miõlǩieʹssi da ǩeäss mieʹldd. 
 
Aanar lij täälpeäʹlnn piʹrǧǧeei da jieʹllemviõkksaž šõddikåʹdd Tâʹvv-Lappi beäʹlnn. Aanrest mainstet koumm 
sääʹmǩiõl da sääʹmkulttuur lij luândnallšeʹmes da samai miârkteei vueʹss čõõđ vuuʹd. Tääiʹben liâ pueʹr 
jååttlõkõhttvuõđ nuʹt buussin mäddkåʹddkõõskõʹsse Ruäʹvnjaʹrǧǧe ǥu juõʹǩǩ peivvsaž vuõiggǩiʹrddimašina 
õhttvuõđin väʹlddgååradvoudda. Aanar kååʹdd tällõõzz ravvsumõs tuõrvvi lij turismm, lââʹssen 
jieʹllemvueʹǩǩtåimmjummuž lij aarktlaž teʹsttjummšest. Aanrest liâ nellj mooččâs eeʹjjääiʹj, jiijjâsnallšem luâtt 
da pueʹr vueiʹtlvažvuõđ ålggõõllâmstaarjõõzzid. Kååʹdd šorradvuõʹtte ǩiõččeeʹl meeʹst liâ šiõǥǥ kääzzköözz. 
 



Aanar kåʹdd lij nuʹt 300 oummu tuâjjõutstõs. Tuâjj sâjjdâtt čuõvtemtoimmu, koʹst liâ tuâjast nuʹt 230 oummu. 
Čuõvtemjuâkkaz tuâjjǩeʹdd lij ouddpeâmm, vuâđđ- da lookkjiškooul-mättʼtõs, pååđ-čuõvtemtuâjj da 
kåʹddniiʹǩǩi pueʹrrvââjjam. 
 
Aanar kååʹdd ouddpeâmmast vääžnmõsân ââʹnnep pirrõs- da luâttsõddummuž, ǩiõli reeʹǧǧesvuõđ di 
liikkummuž miârktõõzz päärna šõddmõʹšše, oddnummša da mättjummša. 
 
https://www.esitteemme.fi/elinvoimainen-luonnostaan/MailView/ https://www.brosyyram.fi/jieʹllemviõkksaž-
luâđstes/MailView/ 
https://www.youtube.com/watch?v=CtQdxh2s2Ls 
https://www.youtube.com/watch?v=TcsMDhdz4Cw 
https://www.youtube.com/watch?v=O7U74fe3OW0&t=1s 
 
 
Õhttvuõđteâđ 
 
Ouddpeâmmjuâkkaz jååʹđteeʹjj Krista Leivo teʹl. 040 7441210 
neʹttpååʹšt: krista.leivo@inari.fi 
 
Ouddpeâmmjååʹđteeʹjj Pirkko Saarela teʹl. 040 7441259 
neʹttpååʹšt: pirkko.saarela@inari.fi 
 
 
 
www.inari.fi 
  
 
 

 


